
непланомерность, односторонность анализа, перечисление при анализе лишь 

наглядно представленных внешних признаков объекта; бедность и однообразие 

используемых средств фразовой речи, отсутствие трехчастной композиционной 

структуры при передаче содержания текста, многочисленный аграмматизм, па-

раллельная связь в описании объекта, наличие паузации, персеверативности, вер-

бальных и литеральных парафазий, многочисленных дисграфических и орфогра-

фических ошибок на письме.  

Найважнейшым кампанентам лінгвістычнай адукацыі на сучасным этапе 

становіцца развіццё моўных здольнасцей і маўленча-камунікатыўных уменняў 

асобы. Таму змест навучання павінен садзейнічаць засваенню як нарматыўна, так 

і камунікатыўна значымага матэрыялу, а метадычныя формы працы арыентавацца 

на фарміраванне ў вучняў уменняў у розных відах маўленчай дзейнасці.  

Мэта артыкула – разгледзець формы і метадычныя прыёмы фарміравання 

ўменняў пісьмовай маўленчай дзейнасці пры навучанні беларускай мове. 

Матэрыял і метады. Аналіз навуковай літаратуры, назіранне, педагагічны 

эксперымент. 

Вынікі і іх абмеркаванне. Пісьмо як від маўленчай дзейнасці “не ёсць 

спантаннае дзеянне, падобнае да думкі, гэта прадукт вынаходніцкай здольнасці 

людзей” [1, 31]. Для рэалізацыі камунікатыўных задач пісьмовае выказванне 

пачынаецца з яго афармлення на ўзроўні ўнутранага маўлення. Таму засваенне 

камунікатыўна значымых моўных нормаў павінна адбывацца на аснове 

ўзаемасувязі вуснага і пісьмовага маўлення, а развіццё ўменняў пісьмовай мовы 

павінна сыходзіць з рэальных патрэб вучняў на аснове найбольш распаўсюджаных 

відаў пісьма (віншавальныя пісьмы, водгукі, рэцэнзіі, паведамленні, характарыстыкі, 

справаздачы і інш.).  

Прымаючы пад увагу, што ў сучасным жыцці вялікае значэнне маюць 

зносіны ў сацыяльных сетках, дзе беларускамоўная камунікацыя даволі 

пашырана, выклікаюць цікавасць пісьмовыя выказванні, якія арыентуюцца на 

перадачу паведамлення праз інтэрнэт. Найбольш распаўсюджаныя формы такіх 

тэкстаў – электронныя пісьмы і блогі, асноўная камунікатыўная мэта якіх – 

суразмоўніцтва, пашырэнне кола сяброў і знаёмых. Блог можа ўяўляць сабой 

дзённікавы запіс, аднак аўтар мае на ўвазе, што яго выказванне – публічнае і 

разлічана на дыялог з іншымі карыстальнікамі інтэрнэту. Інфармацыя ў блогах 

звычайна падаецца невялікімі часткамі, дзе аўтар выказвае свае думкі, апісвае 

факты свайго жыцця. Моўныя асаблівасці стварэння блогаў у сетках інтэрнэту – 

дакладнасць словаўжывання, сцісласць і эмацыйнасць выкладу. Важную ролю 

можа мець загаловак, які прыцягвае ўвагу, выклікае жаданне пазнаёміцца з 

інфармацыяй. Электронны ліст складаецца з наступных частак: звароту да 

адрасата, сціслай інфармацыі пра сябе ці паведамлення мэты пісьма, разважанняў 

па праблеме, вываду, заключных (развітальных) фраз. У асноўнай частцы аўтар 

аналізуе факты, пра якія ідзе гаворка, на падставе гэтага робіць свае вывады і 

абагульненні. Паведамленне можа ўтрымліваць элементы разважання – 

фармулёўку ўласнага погляду на праблему, таму дарэчным будзе выкарыстанне 

экспрэсіўна афарбаваных слоў і выразаў, пабуджальных сказаў, рытарычных 

пытанняў. Разам з тым пры стварэнні выказванняў прагматычны аспект 

прадугледжвае падпарадкаванне этыкетным нормам паводзін, характэрным для 

пэўных маўленчых актаў. Каб маўленне не было катэгарычным, вучняў трэба 

знаёміць са “змякчальнымі прыёмамі” маўлення – эўфемізмамі (ужыванне 

дзеясловаў у пераносным значэнні, перыфраз, фразеалагізмаў і інш.). Разам з 

гэтым вялікая ўвага ўдзяляецца правільнаму пісьму, замацаванню арфаграфічных 

уменняў і навыкаў.  

Асноўнымі ўменнямі пісьмовай камунікацыі з’яўляюцца наступныя: лагічна 

выкладаць думку ў адпаведнасці з кампазіцыяй тэксту; вар’іраваць выкарыстанне 

лексіка-граматычных сродкаў у залежнасці ад сітуацыі маўлення; выкарыстоўваць 

сродкі маўленчага этыкету ў пісьмовым выказванні; рэдагаваць і ўдасканальваць 

напісанае. У адпаведнасці з гэтым маўленчыя практыкаванні, накіраваныя на 

фарміраванне пералічаных уменняў, распрацоўваюцца на аснове зместава-

кампазіцыйнага аналізу тэксту. Увага вучняў засяроджваецца на сінтаксічным і 

структурным адзінстве тэксту, яго функцыянальна-сэнсавых і жанравых 

асаблівасцях, што дапамагае замацаваць веды па лінгвістыцы і стылістыцы 

тэксту. Гэта дазваляе ўсвядоміць, што тэкст валодае сэнсавай цэласнасцю, 

звязнасцю, пісьмовы тэкст мае пэўную структуру, дзе кожны сказ звязаны з 

астатнімі граматычнай і сэнсавай сувяззю. Такі кірунак дае магчымасць 

разгледзець правілы кампазіцыйнай арганізацыі тэксту, прыёмы выражэння 

вядомай і новай інфармацыі, прааналізаваць мэтазгоднасць выбару з суадноснага 

па значэнні раду моўных сродкаў тую канструкцыю, якая па адценнях значэнняў 

адпавядае задачы камунікацыі і найбольш дарэчная ў дадзенай сітуацыі.  

У працэсе працы вучні пераконваюцца, што “...ў кожнай нацыянальнай мове 

на працягу яе развіцця афармляюцца і замацоўваюцца грамадска ўсвядомленыя 

нормы ўжывання сродкаў мовы з улікам абставін, мэтаў і зместу выказвання” [2, 

159]. Разам з гэтым маўленчыя практыкаванні павінны садзейнічаць 

фарміраванню інфармацыйных уменняў, такіх як прачытаць (паслухаць) тэкст і 

ацаніць інфармацыю на ўзроўні “новае – невядомае”; зразумець падтэкст 

выказвання, суаднесці яго з асноўнай думкай; выявіць пазіцыю аўтара ў тэксце; 

выдзеліць сэнсавыя часткі тэксту; даць ацэнку новай інфармацыі; спрагназаваць 

змест выказвання, выказаць меркаванні пра далейшае разгортванне інфармацыі; 

утрымліваць у памяці неабходную інфармацыю, аднавіць яе ў пісьмовай форме ў 

патрэбнай сітуацыі; прачытаць (праслухаць) тэкст і знайсці інфармацыю ў 

адпаведнасці з мэтавай устаноўкай; якасна перапрацаваць прачытанае і 

самастойна кампенсаваць недахоп звестак, абапіраючыся на ўласны вопыт; 

разгарнуць частку тэксту, дапоўніўшы яе звесткамі з асабістага вопыту і інш. 

Варта адзначыць, што выпрацоўку рэцэптыўных і прадуктыўных маўленчых 

уменняў вучняў неабходна весці з улікам таго, што маўленне заўсёды мае 

накіраванасць на адрасата. Пісьмовае маўленне рэалізуецца ў пэўнай сферы 

суразмоўніцтва і пэўнай камунікатыўнай форме – дыялогу ці маналогу. На думку 

Г.В. Калшанскага, “вербальная камунікацыя ўяўляе сабой складанае 

структураванае ўтварэнне, у якім элемент камунікацыі, (...) выказванне, 

фарміруецца не як трафарэтная рэпрадукцыя гатовых элементаў, а з’яўляецца 

кожны раз прадуктам творчага гнасеалагічнага працэсу” [3, с.115]. Якасць 

маўлення залежыць як ад правільнасці выбару неабходных моўных сродкаў, так і 

ад іх граматычнага маркіравання. Багаты слоўнік дае магчымасць падабраць 

дакладны адпаведнік для рэалізацыі думкі, а дасканалыя моўныя ўменні і навыкі 

спрыяюць хуткаму выбару слоў і сінтаксічных канструкцый. Пры гэтым пабудова 

выказвання адлюстроўвае шлях развіцця думкі ў свядомасці таго, хто піша, і ў 

выніку створаны тэкст дэманструе моўны і маўленчы ўзровень адрасанта.  

Заключэнне. Пісьмо як від маўленчай дзейнасці патрабуе высокага ўзроўню 

развіцця творчых здольнасцей, арфаграфічнай і пунктуацыйнай пісьменнасці. 

Традыцыйна ў працэсе навучання беларускай мове выкананне заданняў у 

пісьмовай форме накіравана на замацаванне моўных уменняў вучняў і ў асноўным 

носяць рэпрадуктыўны (дыктанты, спісванне) або часткова прадуктыўны характар 

(канспект, тэзісы). Кампазіцыйныя ўменні фарміруюцца ў працэсе працы над 

пераказамі, сачыненнямі і перакладамі. Нягледзячы на тое, што яны адносяцца да 

творчых прац, на практыцы ўсё ж у сваёй большасці не вызначаюцца 

камунікатыўнай накіраванасцю. Таму спецыяльныя камунікатыўна арыентаваныя 

прыёмы навучання, якія суадносяцца з пералічанымі вышэй уменнямі, павінны 

падкрэсліваць значымасць вывучэння лінгвістычных тэм для рэальных патрэб 

суразмоўніцтва. Спалучэнне моўных і маўленчых ведаў з іх практычнай 

рэалізацыяй падвядзе да ўсведамлення неабходнасці авалодання законамі мовы 

для дакладнага выражэння камунікатыўнага намеру, паспяховага дасягнення мэты 

камунікацыі і эфектыўнасці маўленчых зносін у розных жыццёвых сітуацыях. 

Сёння ў журналісцкай дзейнасці відавочнай стала тэндэнцыя да 

паглыблення канцэпцыі выдання. Газета мае поспех тады, калі знаходзіць сваю 

інфармацыйную нішу і мэтанакіравана працуе з рэальнай аўдыторыяй. 

Вызначаецца адметнай аўдыторыяй карпаратыўнае выданне, якое не толькі 

выконвае прадстаўнічую функцыю, але і ў інфармацыйна-публіцыстычным 

рэчышчы фарміруе грамадскую думку. Першасная практычная дзейнасць у 

рэдакцыі карпаратыўнага выдання дазваляе пазнаёміцца са спецыфікай працы 

журналіста, яе вызначальнымі тэндэнцыямі. Бесперапынная карэспандэнцкая 

практыка прадугледжваецца для студэнтаў спецыяльнасці 1-21 05 01-07 

“Беларуская філалогія. Літаратурная работа ў газетах і часопісах” (3, 4, 5 курсы), 

праводзіцца на базе рэдакцыі газеты “Мы і час” у межах ВНВК “Факультэт і 

рэдакцыя” і дазваляе прасачыць фарміраванне прафесійна-камунікацыйнай 

зарыентаванасці студэнтаў, якія знаёмяцца са спецыфікай працы рэдакцыі, 

журналіста, літаратурнага работніка, замацоўваюць тэарэтычныя веды і 

прафесійныя ўменні на кожным этапе навучання.  

